
 «Անշարժ գույք հետ վերցնելու և ամրացնելու մասին»  որոշման նախագծի

	1.ՀՀ ֆինանսների նախարարություն
	26․09․2025թ․ 


	
	N 01/9/21325-2025

	[bookmark: _Hlk187245181][bookmark: _Hlk181192320][bookmark: _Hlk181192337]Ձեր 12.09.2025թ․ N ԴԽ//31397-2025 գրությամբ ներկայացված «Անշարժ գույք հետ վերցնելու և ամրացնելու մասին» ՀՀ կառավարության որոշման նախագծի վերաբերյալ, որով առաջարկվում է ՀՀ ՏԿԵՆ պետական գույքի կառավարման կոմիտեին (այսուհետ՝ Կոմիտե) ամրացված պետական սեփականություն հանդիսացող, ՀՀ, մարզ Գեղարքունիք, համայնք Մարտունի Մարտունի ք․, Երևանյան փողոց թիվ 35 հասցեում գտնվող շենքի 2-րդ հարկից 181.2 քառ․ մետր ընդհանուր մակերեսով տարածքը (№ 23, 25, 27, 28 և 29 սենյակներ), հետ վերցնել Կոմիտեից և ամրացնել ՀՀ բնապահպանության և ընդերքի տեսչական մարմնին, հայտնում ենք հետևյալը.
Նախագծի ընդունման կապակցությամբ առարկություն չունենք՝ եթե գույքի շահագործումը իրականացվի ՀՀ բնապահպանության և ընդերքի տեսչական մարմնին ՀՀ պետական բյուջեով նախատեսված ընդհանուր հատկացումների շրջանակներում:

	 Ընդունվել է ի գիտություն։ 

	2. ՀՀ կադաստրի կոմիտե
	12.09.2025թ.

	
	N ՍԹ/17568-2025

	      Հիմք ընդունելով ՀՀ տարածքային կառավարման և ենթակառուցվածքների նախարարության 2025 թվականի սեպտեմբերի 12-ի N ԴԽ//31397-2025 գրությունը՝ «Անշարժ գույք հետ վերցնելու և ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   Անշարժ գույքի էլեկտրոնային տեղեկատվական շտեմարանի տվյալների համաձայն՝ 2025 թվականի սեպտեմբերի 1-ին ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեի կողմից Կադաստրի կոմիտե է մուտքագրվել դիմում՝ քաղաք Մարտունի, Երևանյան փողոց, 35 (անշարժ գույքի նկատմամբ իրավունքների պետական գրանցման                     N 08022023-05-0060 վկայական) և քաղաք Մարտունի, Երևանյան 35 (անշարժ գույքի նկատմամբ իրավունքների պետական գրանցման N 30042019-05-0029 վկայական) հասցեներում գտնվող անշարժ գույքերը (հողամասի կադաստրային ծածկագիր՝           05-003-0502-0013) միավորելու և իրավունքի պետական գրանցում կատարելու համար, մինչդեռ դիմումով հարուցված գույքի նկատմամբ իրավունքների պետական գրանցման վարույթը կասեցվել է՝ հաշվի առնելով այն հանգամանքը, որ դիմումին կից չեն ներկայացվել միավորվող գույքերի հատակագծերը:
   Միաժամանակ տեղեկացնում ենք, որ 05-003-0502-0013 կադաստրային ծածկագրով հողամասի մակերեսը, ըստ անշարժ գույքի նկատմամբ իրավունքների պետական գրանցման N 30042019-05-0029 վկայականի, կազմում է 0.725 հա, իսկ ըստ կադաստրային քարտեզի՝ 0.8078 հա:
   Ելնելով վերոգրյալից` առաջարկում ենք միավորվող անշարժ գույքերին հատկացված հողամասը կադաստրային քարտեզում ճշգրիտ տեղադրելու նպատակով հետագայում սահմանված կարգով ներկայացնել WGS-84 (ARMREF 02) ազգային գեոդեզիական կոորդինատային համակարգով կազմված հատակագիծ՝ հաստատված համայնքի ղեկավարի կողմից:



	Ընդունվել է ի գիտություն։
Տեղեկացնում ենք, որ գրությամբ նշված քաղաք Մարտունի, Երևանյան փողոց, 35 (անշարժ գույքի նկատմամբ իրավունքների պետական գրանցման  N 08022023-05-0060 վկայական) և քաղաք Մարտունի, Երևանյան 35 (անշարժ գույքի նկատմամբ իրավունքների պետական գրանցման N 30042019-05-0029 վկայական) հասցեներում գտնվող անշարժ գույքերը (հողամասի կադաստրային ծածկագիր՝ 05-003-0502-0013) միավորումը չի կատարվել և ներկայումս միավորման անհրաժեշտության բացակայությամբ պայմանավորված միավորման գործընթաց  Կոմիտեի կողմից չի իրականացվելու։

	3․ ՀՀ կրթության, գիտության, մշակույթի և սպորտի նախարարություն
	23․09․2025թ․

	
	N 01/20․1/31492-2025

	Ի պատասխան Ձեր 13.09.2025թ.
հմ.ԴԽ//31397-2025 գրության 
ՀՀ կրթության, գիտության, մշակույթի և սպորտի նախարարությունը (այսուհետ՝ Նախարարություն) «Անշարժ գույք հետ վերցնելու և ամրացնելու մասին» ՀՀ կառավարության որոշման նախագծի (այսուհետև՝ Նախագիծ) վերաբերյալ հայտնում եմ, որ ՀՀ Գեղարքունիքի մարզ, ք. Մարտունի Երևանյան փողոց 35 հասցեում գտնվող անշարժ գույքը նախկինում ամրացված է եղել «Գեղարքունիքի տարածաշրջանային պետական քոլեջ» ՊՈԱԿ-ին (այսուհետ՝ քոլեջ), որը հետագայում տրամադրվել էր «Եվրոպական համալսարան» հիմնադրամին:  
Նախարարությունը դեռևս Ձեր կողմից շրջանառված՝ «Որպես նվիրատվություն անշարժ գույք ընդունելու, ամրացնելու և Հայաստանի Հանրապետության կառավարության 2004 թվականի օգոստոսի 5-ի N 1441-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ հայտնել էր իր դիրքորոշումը, նշելով՝ ՀՀ Գեղարքունիքի մարզ, ք. Մարտունի Երևանյան փողոց 35 հասցեում գտնվող անշարժ գույքը Հայաստանի Հանրապետության կրթության, գիտության, մշակույթի և սպորտի նախարարության Գեղարքունիքի տարածաշրջանային պետական քոլեջ ՊՈԱԿ-ին (այսուհետև՝ Քոլեջ) տրամադրելու անհրաժեշտության մասին:
Վերոգրյալ առաջարկը պայմանավորված էր Քոլեջի կողմից արհեստագործական և միջին մասնագիտական, ինչպես նաև լրացուցիչ կրթական ծրագրերի իրականացմամբ:
Քոլեջն ունի  երկու  մասնաշենք՝  գլխավոր,  որտեղ  տեղակայված են հիմնականում վարչական կաբինետներ, լաբորատորիաներ, արհեստանոցներ  և  միջին մասնագիտական մասնագիտությունների գործող խմբերը, իսկ երկրորդ մասնաշենքում հիմնականում ուսուցանվում են արհեստագործական մասնագիտությունները և այդ մասնագիտությունների համար որպես արտադրաուսումնական գործունեությունը ապահովող մի քանի արհեստանոցներ:
 Քոլեջում առկա ուսուցմամբ ուսանում են ընդհանուր թվով 410 ուսանող, ուսուցանվում է տասը մասնագիտություն՝ գործող 25 խմբերով: Քոլեջում գործում են նաև հեռակա ուսուցման խմբեր, ինչպես նաև նախատեսվում է իրականացնել «Տրակտորիստ-մեքենավար»,  «Վարսահարդար» և «Եռակցում» մասնագիտությունների գծով կարճաժամկետ դասընթացներ: 
 «Մասնագիտական կրթության և ուսուցման մասին» ՀՀ օրենքի ընդունումից հետո ընդլայնվել է ուսումնական հաստատություններում գործող մասնագիտությունների գծով ձեռնարկատիրական գործունեության հնարավորությունները: Քոլեջի կողմից նախատեսվում է արհեստագործական կրթական ծրագրով «Տրանսպորտային միջոցների շահագործում և նորոգում» և «Կարի արտադրության տեխնոլոգիա» մասնագիտությունների ուսուցման զուգահեռ ստեղծել ավտոտեխսպասարկման կետ, ինչպես նաև կարի արհեստանոց՝ հանրությանը դերձակի ծառայություն մատուցելու նպատակով: 
Վերոնշված ծրագրերը իրականացնելու համար անհրաժեշտ է ունենալ համապատասխան ուսումնական տարածքներ, արհեստանոցներ, որոնք  այսօր ցավոք Քոլեջը չունի և ընդլայնման կարիք ունի:
Հարկ եմ համարում տեղեկացնել նաև, որ համաձայն Հայաստանի Հանրապետության կառավարության 2021 թվականի նոյեմբերի 18-ի N 1902-Լ որոշմամբ հաստատված Հայաստանի Հանրապետության կառավարության 2021-2026 թվականների գործունեության ծրագրերի «Կրթություն» բաժնի 11-րդ միջոցառման՝ նախատեսված է արհեստագործական և միջին մասնագիտական ուսումնական հաստատությունների և դրանցում իրականացվող ծրագրերի տեղաբաշխման ռացիոնալացում և հաստատությունների վերակազմակերպում (օպտիմալացում), ուստի նշյալ տարածքը քոլեջին տրամադրումը կարող է հետագայում դիտարկվել վերոնշյալ միջոցառումը իրականացնելու ընթացքում:
Ելնելով վերոգրյալից՝ Նախարարությունն առաջարկում է Նախագիծը հանել շրջանառությունից և շրջանառել նոր որոշման նախագիծ՝ ՀՀ Գեղարքունիքի մարզ, ք. Մարտունի Երևանյան փողոց 35 հասցեում գտնվող անշարժ գույքը Քոլեջին ամրացնելու մասին:

	Չի ընդունվել։ Ի պատասխան Նախարարության ՀՀ ՏԿԵ նախարարության 06․10․2025թ․ թիվ ԴԽ//34127-2025 գրություն․ Հաշվի առնելով, որ «Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծով առաջարկվում է Հայաստանի Հանրապետության բնապահպանության և ընդերքի տեսչական մարմնին ամրացնել Հայաստանի Հանրապետության, մարզ Գեղարքունիք, համայնք Մարտունի Մարտունի ք․, Երևանյան փողոց թիվ 35 հասցեում գտնվող շենքի 2-րդ հարկից ընդամենը 181,2 քառ․ մետր ընդհանուր մակերեսով տարածքը, առաջարկում ենք դիտարկել «Գեղարքունիքի տարածաշրջանային պետական քոլեջ» պետական ոչ առևտրային կազմակերպությանը վերը նշված հասցեում գտնվող մնացած տարածքներն անհատույց օգտագործման իրավունքով ամրացնելու հնարավորությունը և ՀՀ տարածքային կառավարման և ենթակառուցվածքների նախարարություն ներկայացնել Ձեր դիրքորոշումը։

	3․ ՀՀ կրթության, գիտության, մշակույթի և սպորտի նախարարություն
	15․10․2025թ․ 

	
	N 01/20․1/34528-2025

	Ի պատասխան Ձեր 06.10.2025թ.
հմ.ԴԽ//34127-2025 գրության 
ՀՀ կրթության, գիտության, մշակույթի և սպորտի նախարարությունը (այսուհետև՝ Նախարարություն) կրկին քննարկել է Ձեր կողմից ներկայացված՝ ՀՀ Գեղարքունիքի մարզ, ք․ Մարտունի, Երևանյան փողոց թիվ 35 հասցեում գտնվող՝ Պետական գույքի կառավարման կոմիտեի հաշվեկշռում հաշվառված գույքից 181,2 քառ․ մետր ընդհանուր մակերեսով տարածքը Հայաստանի Հանրապետության բնապահպանության և ընդերքի տեսչական մարմնին ամրացնելու և նշված հասցեում գտնվող մնացած տարածքներն անհատույց օգտագործման իրավունքով «Գեղարքունիքի տարածաշրջանային պետական քոլեջ» պետական ոչ առևտրային կազմակերպությանը (այսուհետև՝ քոլեջ)  ամրացնելու հարցը և հայտնում է հետևյալը.
Քոլեջն իրականացնում է միջին մասնագիտական, նախնական մասնագիտական /արհեստագործական/ և լրացուցիչ կրթական ծրագրեր: Ունի երկու մասնաշենք՝ գլխավոր, որտեղ տեղակայված են հիմնականում վարչական սենյակները, կաբինետներ, լաբորատորիաներ, արհեստանոցներ և միջին մասնագիտական մասնագիտություների գործող խմբերը, իսկ երկրորդ մասնաշենքում տեղակայված են նախնական մասնագիտական /արհեստագործական/ մասնագիտությունները և այդ մասնագիտությունների համար որպես արտադրաուսումնական գործունեությունը ապահովող մի քանի արհեստանոցներ:
Քոլեջում առկա ուսուցմամբ ուսանում են ընդհանուր թվով 410 ուսանող, առկա է գործող տասը մասնագիտություն՝ 25 խմբերով: Քոլեջի գործունեության ուսումնասիրությունից պարզ է դառնում, որ յուրաքանչյուր տարի՝ շուկայի կարիքներից ելնելով, ավելի պահանջված է դառնում արհեստագործական և միջին մասնագիտական մասնագիտությունների դերը, որի արդյունքում ավելանում են նաև գործող խմբերն ու ուսանողների ընդհանուր թիվը: Քոլեջում գործում են նաև հեռակա ուսուցման խմբեր, ինչպես նան նախատեսվում է իրականացնել «Տրակտորիստ֊մեքենավար», «Վասահարդար» և «Եռակցում» մասնագիտությունների գծով կարճաժամկետ դասընթացներ:
Վերոնշվածից բացի, ապագայի հետ կապված քոլեջն ունի մի շարք ռազմավարական նպատակներ. 2026-2027 ուսումնական տարում նախատեսվում է քոլեջում ներդնել «Խոհարարական գործ» մասնագիտությունը, որի իրականացումը հնարավոր կլինի միայն բարելավված շենքային պայմանների դեպքում, իսկ այս պահին քոլեջը չունի այդ հնարավորությունը:
Ռազմավարական ծրագրի շրջանակներում նախատեսում է առաջիկա տարիներին իրականացնել նաև գործող մասնագիտությունների գծով ձեռնարկատիրական գործունեություն: Արհեստագործական կրթության գծով քոլեջում գործում են «Տրանսպորտային միջոցների շահագործում և նորոգում», «Կարի արտադրության տեխնոլոգիա» մասնագիտությունները, որոնց զուգահեռ նախատեսվում է ստեղծել ավտոտեխսպասարկման կետ, ինչպես նաև կարի արհեստանոց՝ հանրությանը դերձակի ծառայություն մատուցելու նպատակով:
Գործնական ուսուցումն ապահովելու, ինչպես նաև արտադրական ուսուցումն արդյունավետ կազմակերպելու նպատակով անհրաժեշտ է ունենալ համապատասխան ուսումնական տարածքներ, արհեստանոցներ, որի վերաբերյալ Նախարարությունը բազմիցս դիմել է Կոմիտեին՝ քննարկվող տարածքը քոլեջին ամրացնելու  նպատակով:
Հարկ եմ համարում տեղեկացնել նաև, որ համաձայն Հայաստանի Հանրապետության կառավարության 2021 թվականի նոյեմբերի 18-ի N 1902-Լ որոշմամբ հաստատված Հայաստանի Հանրապետության կառավարության 2021-2026 թվականների գործունեության ծրագրերի «Կրթություն» բաժնի 11-րդ միջոցառման՝ նախատեսված է արհեստագործական և միջին մասնագիտական ուսումնական հաստատությունների և դրանցում իրականացվող ծրագրերի տեղաբաշխման ռացիոնալացում և հաստատությունների վերակազմակերպում (օպտիմալացում), ուստի նշյալ տարածքը քոլեջին տրամադրումը կարող է հետագայում դիտարկվել վերոնշյալ միջոցառումը իրականացնելու ընթացքում:
Ելնելով վերոգրյալից՝ Նախարարությունը կրկին առաջարկում է Կոմիտեի հաշվեկշռում հաշվառված՝ ՀՀ Գեղարքունիքի մարզ, ք. Մարտունի, Երևանյան փողոց 35 հասցեում գտնվող, նախկինում «Եվրոպական համալսարան» հիմնադրամից հետ վերցրած ամբողջ տարածքը սահմանված կարգով ամրացնել քոլեջին, վերջինիս կողմից ուսումնական գործընթացն անխափան կազմակերպելու նպատակով, իսկ Հայաստանի Հանրապետության բնապահպանության և ընդերքի տեսչական մարմնին տրամադրել այլ տարածք:

	Չի ընդունվել։
Նախագծում նշված անշարժ գույքն ունի առանձին մուտքեր և կարող է օգտագործվել տարբեր գերատեսչությունների կողմից։ Նշենք նաև, որ երկար տարիներ «Գեղարքունիքի տարածաշրջանային պետական քոլեջ» պետական ոչ առևտրային կազմակերպությունը (այսուհետև՝ քոլեջ)  տարածքը զբաղեցրել է առանց որևէ իրավական հիմքի։
Առաջարկում ենք հարցը քննարկել համապատասխան նախարարական կոմիտեի նիստում։

	4․ ՀՀ բնապահպանության և ընդերքի տեսչական մարմին
	15․09․2025թ․

	
	N 01/29․5/1/7524-2025

	Ի պատասխան Ձեր 2025 թվականի սեպտեմբերի 12-ի № ԴԽ//31397-2025 գրության հայտնում եմ, որ Հայաստանի Հանրապետության բնապահպանության և ընդերքի տեսչական մարմինը «Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի վերաբերյալ դիտողություններ ու առաջարկություններ չունի։ 

	Ընդունվել է։






